
РОЛЯ Я. РАДЗIВIЛА Ў ПАДПIСАННI КЕЙДАНСКАЙ
УНII 1655 Г.

Разглядаюцца малавядомыя падзеi гiсторыi Беларусi, звязаныя з падпiсаннем Кейданскай унii са Швецыяй.

Летам 1655 г. складанае знешнепалiтычнае ста-
новiшча Рэчы Паспалiтай, якая вяла вай-
ну з Расiяй i казакамi, было абцяжарана
неабходнасцю змагання з яшчэ адным моц-
ным працiўнiкам – Швецыяй. Пры пошуках
выйсця перавага была аддадзена дыпламатыi.
Пагроза страты Вiльнi летам 1655 г. падштурх-
нула вялiкага гетмана ВКЛ Януша Радзiвiла i
яго стрыечнага брата Багуслава распачаць кан-
такты са шведскiм каралём. Позiрк у бок Шве-
цыi быў кiнуты невыпадкова. Абодва Радзiвiлы
былi пратэстантамi i шукалi паразумення з ад-
зiнаверцамi. Акрамя таго, з 1650г. Януш Рад-
зiвiл меў наладжаныя кантакты са шведскiм гу-
бернатарам правiнцыi Лiвонiя Магнусам Габры-
элем Дэлагардзi, якi ў канцы лiпеня 1655 г. вы-
ступiў iнiцыятарам перагавораў. Радзiвiлы вы-
слалi ў Рыгу свайго прадстаўнiка на перамо-
вы, пагаджаючыся з прапановай караля Кар-
ла Х Густава разарваць унiю з Польшчай i пе-
радаць ВКЛ пад уладу караля Швецыi, яко-
га яны прызнавалi вялiкiм князем лiтоўскiм.
Аднак пакуль вялiся перамовы, 8 жнiўня 1655
г. рускiя i ўкраiнскiя войскi ўзялi Вiльню.
У змянiўшыхся умовах шляхта ВКЛ пачала
больш крытычна ставiцца да шведскiх прапа-
ноў. 17 жнiўня 1655 г. была падпiсана Кей-
данская дэкларацыя, у якой саслоўi ВКЛ па-
гадзiлiся заключыць са Швецыяй ваенную кан-
венцыю i дзяржаўную ўнiю на ўласных умо-
вах. У тэксце яе 12 артыкулаў шведскiя пра-
пановы былi значна перапрацаваны i дапоў-
нены. Большасць уплывовых ураднiкаў, што
падпiсалi Кейданскую дэкларацыю, складалi
пратэстанты Гэты дакумент быў спробай кам-
прамiсу памiж апазiцыяй на чале Радзiвiла-
мi i партыяй раялiстаў на чале з Гасеўскiм.
Дэкларацыя не была ратыфiкавана Швецыяй.
Магнаты i шляхта ВКЛ супярэчлiва пас-
тавiлiся да пагаднення, падпiсанага 17 жнiў-
ня 1655 г. Лiцвiнскае войска раскалолася яш-
чэ да падпiсання Кейданскай дэкларацыi. 14
жнiўня 1655 г. ад Януша Радзiвiла адышла
частка войска, якая была не згодная з яго
палiтыкай, i стварыла канфедэрацыю супраць
Радзiвiла i Швецыi ў Вярбiлаве на Падляш-

шы. Узначалiлi канфедэрацыю асабiстыя во-
рагi Януша Радзiвiла вiцебскi ваявода Павел
Ян Сапега i польны гетман Вiнцэнт Гасеўскi.
Разам з тым, з удзелам Дэлагардзi ў Кейда-
нах працягвалiся складаныя перагаворы, пакуль
20 кастрычнiка 1655 г. не быў прыняты но-
вы тэкст пагаднення. Паводле Кейданскай унii,
шведскi кароль Карл Х Густаў прызнаваўся вя-
лiкiм князем лiтоўскiм, усе папярэднiя ўнii з
Польшчай скасоўвалiся. Наступнiкi шведскага
караля аўтаматычна станавiлiся вялiкiмi князя-
мi лiтоўскiмi, ВКЛ i Жамойць захоўвалi аўтано-
мiю, любыя змены законаў з боку караля Шве-
цыi павiнны былi замацоўвацца на вальным сой-
ме. У ВКЛ захоўвалася свабода веравызнання i
ўсе правы хрысцiянскiх цэркваў. Кароль Шве-
цыi стаў галоўнакамандуючым войска ВКЛ, меў
прырагатывы заключаць мiр i аб’яўляць вайну.
ВКЛ пагаджалася ваяваць супраць Польшчы.
Умовы Кейданскай унii падпiсалi 1172 прад-
стаўнiкi ВКЛ. Унiя не была ратыфiкавана ка-
ралём i соймам Швецыi, але мела рэальную сiлу
на поўначы ВКЛ i стала адной з прычын раз-
рыву Расiяй мiру са Швецыяй у лiпенi 1656 г.
У лiстападзе 1655 г. на Падляшша ваяваць з кан-
федэратамi накiраваўся Януш Радзiвiл. Ён заняў
горад Тыкоцiн у Польшчы, дзе хутка быў абло-
жаны войскамi Паўла Яна Сапегi. Там 31 снежня
1655 г. 43- гадовы вялiкi гетман нечакана памёр.
Вясной 1656 г. жамойцкая шляхта паўстала i
выцеснiла нешматлiкiя шведскiя гарнiзоны ў
Лiвонiю. Кейданская ўнiя канчаткова страцiла
сiлу.
Такiм чынам, спроба палiтычных колаў ВКЛ
знайсцi выхад са стану крызiсу, выклiкана-
га паражэннямi ў вайне з Расiяй, атрыма-
ла ўвасабленне ў Кейданскай унii са Шве-
цыяй, заключанай 20 кастрычнiка 1655 г. Яе
ўмовы не былi такiмi раўнапраўнымi, як за-
раз спрабуюць паказваць некаторыя даследчыкi.

